
MOSTI to Boost Efforts for More Science Students 

 

MELAKA, Sept 25 (Bernama) -- The science, technology and innovation ministry 

(MOSTI) will continue to be committed to instilling the people's interest in science, 

thereby increasing the number of students in the field. 

 

Its secretary-general, Datuk Dr Mohd Azhar Yahaya said the country was 

targeting one million workers in the field of science, technology and innovation (STI) 

by 2020. 
 

"The fact is today, we are far from meeting the target as a research by the Academy 

of Sciences Malaysia showed only 20 per cent of the students in the country are in 
the science stream. 

 

"Generally, science is considered a difficult field and this is the main reason many 
did not choose the stream," he told reporters after closing the 2016 Creativity and 

Science4u carnival here Sunday. 
 

In the ceremony which was also attended by Melaka Education director Abu Bakar 

Saari, Mohd Azhar said to ensure the target of one million workers in STI was 
achieved, the ratio of science students needed to reach 60 per cent. 

 

"It is MOSTI's responsibility to cultivate a science culture among the people, and 
change public opinion that science is easy, and instil using science consciously in 

our daily life. 
 

"MOSTI also has an important role in planning career development based on STI as 

a motivation for the future generation to choose fields related to Science, 
Technology, and Mathematics," he added. 

 

He said there was a huge need for manpower in the fields as new employment 
opportunities were based on science and technology. 

 
-- BERNAMA 

MOSTI Tingkat Usaha Tambah Bilangan Pelajar Ceburi 

Bidang Sains 

 

MELAKA, 25 Sept (Bernama) -- Kementerian Sains, Teknologi dan Inovasi 

(MOSTI) terus komited dalam usahanya menyemai minat masyarakat dalam bidang 

sains sekali gus menambah bilangan pelajar yang menceburi bidang berkenaan. 

 

Ketua Setiausaha MOSTI Datuk Dr Mohd Azhar Yahaya berkata negara 

menyasarkan satu juta tenaga kerja dalam bidang sains, teknologi dan inovasi (STI) 
menjelang 2020. 

 
"Hakikatnya pada hari ini kita amat jauh sekali daripada sasaran tersebut kerana 

berdasarkan kaji selidik yang dijalankan Akademi Sains Malaysia, hanya 20 peratus 

pelajar di negara ini yang mengambil jurusan sains. 
 

"Rata-rata ramai yang beranggapan sains adalah satu ilmu atau bidang yang sukar 

dan ia menjadi alasan utama untuk tidak memilih jurusan sains," katanya kepada 
pemberita selepas Majlis Penutup Karnival Creativity and Science4u 2016 di sini, 

hari ini. 
 

Pada majlis yang turut dihadiri Pengarah Pelajaran Melaka Abu Bakar Saari itu, 

Mohd Azhar berkata bagi memastikan sasaran satu juta tenaga kerja dengan asas 
STI dapat dicapai, nisbah bilangan pelajar sains perlu berada pada tahap 60 

peratus. 

 
"Adalah menjadi tanggungjawab MOSTI untuk membudayakan sains dalam 

masyarakat dan menukar pandangan orang ramai kepada "sains itu mudah" serta 
menjadikan sains sebagai sebahagian daripada kehidupan kita. 

 

"MOSTI juga mempunyai peranan penting dalam merangka kemajuan kerjaya 
berteraskan STI sebagai motivasi generasi akan datang untuk memilih jurusan 

bidang berkaitan Sains, Teknologi dan Matematik," katanya. 

 
Beliau berkata tenaga kerja yang ramai diperlukan dalam bidang ini kerana 

dijangkakan peluang pekerjaan baharu yang berteraskan sains dan teknologi seperti 
dalam bidang teknologi nano, sains angkasa dan penjagaan kesihatan akan 

bertambah dalam tempoh empat tahun lagi. 

 



Mengulas lanjut, Mohd Azhar berkata antara langkah yang dilaksanakan MOSTI 

dalam usahanya menyemai minat terhadap bidang sains kepada pelajar ialah 
dengan mengadakan Karnival Creativity and Science4u. 

 

"Ramai beranggapan "sains itu ilmu atau bidang yang sukar". Ramai pelajar sekolah 
tidak berminat untuk mengikuti jurusan sains atas alasan berkenaan. 

 
"Justeru, MOSTI berusaha membawa pendekatan santai dan interaktif melalui 

karnival ini yang telah dilaksanakan di Kuching, Sarawak; Kota Belud, Sabah; 

Kluang, Johor dan berakhir di Melaka untuk tahun ini," katanya. 
 

Beliau berkata karnival ini telah berjaya menarik kehadiran sebanyak 20,000 

pengunjung di empat lokasi terlibat. 
 

Karnival Creativity and Science4u merupakan acara tahunan MOSTI dalam 
usahanya untuk meningkatkan, memperkasa dan membudayakan pembelajaran 

sains, teknologi dan inovasi dalam masyarakat. 

 
Antara aktiviti yang dijalankan sepanjang karnival tiga hari bermula Jumaat lepas 

ialah tayangan mini planetarium, pencerapan matahari dan planet, pertandingan 

Crime Scene Investigation, pertandingan Idola Penyampai Cuaca dan Teh Tarik 
bersama Angkasawan Negara Datuk Dr. Sheikh Muszaphar Shukor. 

 
 

-- BERNAMA 

